
2 nyied 25 hauh, SanhgyanghDungcuz Swciyen youq yienhsingzdohyeh gvangjcangz banh gaiq daih’itciet aenvenz, daengx yienh 20 aendoihvenz doxcomz youq giz haenx,aeu fouxaenvenz caijdangz caeuq boqvenz doxdax guh cezmuz biujyienjndei yawj, baijyienj fungcingz. Gaenhgeij bi neix daeuj, aen yienh neix

roengzrengz dajcaux“《Naenghhwnz》ngoenzngoenz yienj、 moix aensinggeiz ngaizbakranz、 ndwenndwengvaq ciethung” binjbaiz, coicaenhMbanjdung lai cungj minzcuz vwnzvacaeuq yenzswnghdai fungcingz lijyouzdoxgap caemh guh.
(Vuz Lenyinh/吴 练 勋 Gungh

Bujgangh/龚普康)

2 nyied 27 hauh banhaemh, Cingsih Si banhfouxgyauyoux iucingj baijyienj lienzvuen vanjvei, 300lai boux bouxgyaez diuqfoux 16 aen doihfouxgyauyouxdaj Yinznanz Swngj Funingz Yen、Guengjsae DayozLaujyi Hezvei nem Yougyanghgih、Denzyangz、Cingsihdaengj daeuj haenx doxcomz henzguek Cingsihcaemhdaiz diuqfoux, biujyienj fouxminzcuz、go buenxfoux、sam yamq caij daengj 13 cungj diuqfoux 30 aencezmuz, vih dangdieg vunzlai yienj daiz heiq diuqfouxndei yawj he.
(Vangz Gozsun/黄国顺)

2 nyied 27 hauh, Ginhsiu Yauzcuz Swciyenbeixnuengx Banzyauz daenj buhvaq ngoenzcietronghsag gyaeuget daeuj daengz yienhsingz doiqfwen gyau youx, cawx doxgaiq yaek yungh haenx.Ngoenzhaenx dwg liggaeuq ndwencieng ngeihcib,dwg ciet gingqrumz conzdungj Banzyauz Ginhsiu.Ciuq cam rox, ciet gingqrumz moix bi gvaq songbaez, ndwencieng cocib heuh“gingqrumz bae”,ndwencieng ngeihcib heuh “gingqrumz dauq”,youq ciet gingqrumz seiz mbouj yungh cax、mbouj bae reihnaz guh hong.
(Cinz Haijyen/秦海燕)

2 nyied 24 hauh, LozcwngzMulaujcuz Swciyen haujlai bohranzcaeuq hagseng nyaengq’nyi’nyi dwkyouq diemqsaw、 diemqbitmaegsenjcawx swhliu bangbouj hagsibnem hagsib doxgaiq. Ngoenzhaenx,Lozcwngz hong haggeiz moq haihagcingqsik hainduj, haujlai bohranzcaeuq hagseng bae senjcawx hagsibdoxgaiq, dangdieg gak cauhsi、diemqbitmaeg、 diemqsaw seng’eiqndei raixcaix, “ginghci haihag”hoengh raixcaix.
(Liu Gvanghfuz/廖光福)

Aenvenz Hoh Cieng Baijyienj Fungcingz
三 江 ：芦 笙 闹 春 展 风 情

◀Beixnuengx Yauzcuz cingq cawx doxgaiq.

▲Denzyangz yisuzdonz hwnj daiz yienj heiq.

▶Doxdax boq aenvenz.

◀ Diuq fouxvenz
caijdangz.

Sanhgyangh:

Ndaw Gih Rog Gih 16 Aen
Doihdiuqfoux Doxcomz
Si Moq Henzguek Yienj Heiq

区内外 16支交谊舞团队
云 集 边 境 新 市 献 艺

Beixnuengx Yauzcuz Angqhoh“Ciet Gingqrumz”
瑶 族 群 众 欢 庆“ 敬 风 节 ”

Lozcwngz: Haggeiz Moq Hainduj“Ginghci Haihag”Hoengh
罗城：新学期伊始 “开学经济”热

▲Bohranz buenx siujhagseng cawx saw.


